
Olyniaeth -  Lleygwyr   -Barnwr Dewi Watkyn Powell
Lleygwr cyntaf Y Gogledd yn 2002  ers 27 mlynedd – ac 1 ferch. Yr un lleygwr ers hynny ond mae 3 merch lleygwragedd wedi bod.
Cyswllt ar Faterion Addsyg ers dyddiad Harri O yn y 90au  a chychwyn y mileniwm yma  ddim yn siwr pryd yn y 90au ond o 2001 i 2014 ar ôl ad drefnu – dal i fynd yn ei flaen yn Llundain dwi’n credu.

1.1 Prif Nod Cyngor Eglwysi Rhyddion Cymru yw “Hyrwyddo’r grefydd Gristnogol drwy ledaenu’r adnabyddiaeth o Iesu Grist drwy athrawiaeth neilltuol yr Eglwysi Anghydffurfiol yng Nghymru.”

1.2 Yn benodol, bydd Cyngor Eglwysi Rhyddion Cymru yn gwneud y canlynol:

1.2.1 Mynegi undod sylfaenol Eglwysi Anghydffurfiol Cymru yng Nghrist;

1.2.2 Annog Enwadau sy’n Aelodau i barhau i gydaddoli drwy rydd ymgynnull mewn adeiladau cysegredig a lleoedd eraill, gan gydnabod bod Enwad sy’n Aelod yn parhau’n rhydd i gyflawni ei dystiolaeth a’i genhadaeth arbennig ei hun; 

1.2.3 Hybu cysylltiadau da rhwng arweinwyr yr Enwadau sy’n Aelodau drwy waith y Cyngor a, pan awdurdodir hynny, datblygu a chynnal cysylltiadau â Cytûn; 

1.2.4 Hybu cymdeithas a gweithredu ar y cyd pan fo hynny’n bosibl â changhennau eraill o’r Eglwys drwy’r byd a chydweithio’n arbennig â Cytûn, Grŵp Eglwysi Rhyddion Cymru a Lloegr ac Eglwysi Ynghyd ym Mhrydain ac Iwerddon.

1.2.5 Sicrhau y clywir y llais Anghydffurfiol ynghylch materion o bwys yn genedlaethol ac yn lleol, yn arbennig materion yn ymwneud â Chaplaniaethau, Addysg, a Datblygiad Ysbrydol;

1.2.6 Drwy’r Llywydd/Cymedrolwr, sicrhau y cynrychiolir yr Enwadau sy’n Aelodau mewn digwyddiadau crefyddol ac ysbrydol;

1.2.7 Drwy’r Llywydd/Cymedrolwr, sicrhau y cynrychiolir yr Enwadau sy’n Aelodau mewn digwyddiadau eraill pan ystyrir bod hynny’n briodol;

1.2.8 Gweithredu fel Corff Llywodraethu’r Llywydd/Cymedrolwr a bod yn gefn i ddeiliad y swydd honno drwy weddi a ffydd weithredol;

1.2.9 Cefnogi’n ymarferol y Cynghorau Eglwysi Rhyddion Rhanbarthol a chynorthwyo’r Cynghorau hynny drwy annog eglwysi lleol i ddod yn aelodau o’r Cynghorau Rhanbarthol a’r Cynghorau Ardal.

1.2.10 Gwneud popeth arall sy’n angenrheidiol i gyflawni’r Amcanion hyn.  

1.3 Mae aelodaeth Cyngor Eglwysi Rhyddion Cymru yn cynnwys yr enwadau canlynol:

1.3.1 Undeb Bedyddwyr Cymru
1.3.2 Undeb Bedyddwyr Prydain Fawr 
1.3.3 Undeb yr Annibynwyr Cymraeg 
1.3.4 Eglwys Bresbyteraidd Cymru
1.3.5 Ffederasiwn Cynulleidfaol Cymru
1.3.6 Yr Eglwys Fethodistaidd yng Nghymru
1.3.7 Byddin yr Iachawdwriaeth (Cymru) 
1.3.8 Y Cynulleidfaoedd Lutheraidd, Diwygiedig ac Unedig Almaeneg eu hiaith yng Nghymru
Yr Eglwys Unedig Ddiwygedig

Rhyngddynt, mae gan yr enwadau hyn rhyw 65,000 o aelodau mewn 1,600 o eglwysi ledled Cymru, yn addoli trwy gyfrwng y Gymraeg a’r Saesneg.

1.4 
Comisynir y Llywydd/Cymedrolwr gan Gyngor yr Eglwysi Rhyddion am gyfnod cychwynnol o dair blynedd. Gellir ymestyn y cyfnod hwnnw drwy gydgytundeb am ddeuddeng mis pellach a’i ymestyn yn flynyddol ar ddau achlysur arall. Ni fydd unrhyw Lywydd/Cymedrolwr yn gwasanaethu am fwy na chwe blynedd yn olynol. Ar ôl cyfnod i ffwrdd o’r Swydd, gellir comisiynu unigolion i wasanaethu am gyfnodau pellach.

Rydym fel  Eglwysi Rhyddion yn dod o draddodiad hir o anghydffurfiaeth. Dros y canrifoedd, amddiffynnwyd rhyddid cydwybod a rhyddid barn yn egnïol gennym. Fodd bynnag, ni ddechreuodd yr anghydffurfwyr Cristnogol gyda’r egwyddor o ryddid crefyddol cyffredinol; eu nod oedd cael rhyddid cydwybod a chredo iddynt hwy eu hunain. Bu i anghydffurfwyr yn y gorffennol ddioddef yr un mathau o anffafriaeth ac anghydraddoldeb ag a ddioddefir gan grwpiau lleiafrifol heddiw. Rydym fel enwadau yn cael ein huno drwy ein hetifeddiaeth anghydffurfiol gyffredin, ond rydym, er hynny, yn wahanol i’n gilydd ac yn cynrychioli amrywiaeth o safbwyntiau diwinyddol, ethos a blaenoriaethau cenhadaeth
Er ein gwahaniaethau diwinyddol, mae’r Eglwysi Rhyddion  wedi eu sefydlu’n lleol a chanddynt brofiad o bob math o gymuned; ac maent yn rhydd i ymaddasu fel y newidia cymunedau. Mae bod â gwreiddiau yn y cymunedau a’r teimlad o ryddid o fewn yr Eglwysi Rhyddion yn rhoddion i’w cynnig a’u harchwilio ar y ddaear ym mhob cymuned. Ceir enghreifftiau o’r gorffennol yn cynnwys y mudiad Ysgolion Sul a’r Ysgolion Sabothau cynnar, a fu’n fodd i addysgu’r person cyfan a rhoi sgiliau i bobl megis darllen, ysgrifennu a mathemateg, yn ogystal â phersbectif o ffydd. Yn ei hanfod, rhoddasant y sgiliau i bobl ar gyfer dysgu a byw, a ysgogwyd gan eu ffydd.  
[bookmark: _GoBack]Er i lawer o’r enwadau anghydffurfiol sefydlu eu hysgolion eu hunain yn rhan olaf y bedwaredd ganrif ar bymtheg, dim ond yr Eglwys Fethodistaidd sydd wedi parhau i chwarae rhan sylweddol mewn darparu ysgolion. Mae’r Eglwysi Rhyddion yn gyffredinol  â gogwydd cenhadol o fath gwahanol, gyda ffocws ehangach ar y gymdeithas gyfan ac ar bob ysgol. Yn draddodiadol felly, bu pwyslais o fewn yr enwadau anghydffurfiol ar gymeradwyo addysg y wladwriaeth. Caniatâ’r ymrwymiad hwn i’r ffydd Gristnogol ar y naill law i hawlio ei le yn y cylch addysg ehangaf ac ar y llaw arall i Gristnogion fel athrawon i allu gweithio mewn ysgolion nad oes iddynt gymeriad crefyddol. 
Mae gwaith yr Eglwysi Rhyddion o ffydd ac ymrwymiad yn y gymuned wedi ei wreiddio yn y Beibl o’r cychwyn , gyda gweledigaeth Duw o greadigrwydd dyn ar gyfer y byd yn ganolbwynt iddo; mae hyn yn rhoi her i’r eglwysi i archwilio’r byd gyda llygaid ffydd ac i rannu gweledigaeth o obaith a phosibilrwydd ar gyfer pawb. Bydd ein  llais fel  Eglwysi Rhyddion yn edrych i’r Beibl er mwyn rhoi gwreiddiau i’n hymlyniad yn y gymdeithas leol, gan chwilio’n barhaus i ddarganfod  y cyd-destun yr ysgrifennwyd y geiriau ynddo a chanfod perthnasedd ynddynt ar gyfer y gymuned ehangach, yn ogystal â phobl o ffydd, yn yr unfed ganrif ar hugain.       
Beth mae hyn yn ei olygu i ni  heddiw?  Mae Cristnogion yn cael eu hysgogi gan ffydd, gweddi, cariad ac addoliad pobl Dduw. Mae gennym  fewn welediadau i nodweddion a gobeithion dynol a chyfle i edrych ar neges yr Efengyl o gyfiawnder a thegwch, heddwch a bendith. Mae cyfraniad i’w wneud wrth rannu rhyw gymaint o stori Duw o fewn y gymuned ehangach.  Y stori honno am bobl a’u profiad, o sialens a dewis, o gyfle a gras, yw symbyliad yr Eglwysi Rhyddion. Ond i ddeall y stori honno am ffydd a gweithred, stori’r Beibl, mae’n rhaid ei seilio ar yr ysgolheictod gorau a’i rhannu o fewn gweinidogaeth gweddi pobl Dduw.   
Mae’n rhaid i’n llais fel Eglwysi Rhyddion ddefnyddio iaith Gristnogol, yn enwedig iaith gobaith. Rhaid i ni ddefnyddio iaith cydraddoldeb, gwerthfawrogi unigolion, grymuso, mwynhad a hunaniaeth. Mae’n bwysig ein bod yn pwysleisio  hyrwyddo hawliau dynol i bawb a diddymu anffafriaeth, gan gynnwys anffafriaeth grefyddol. Mae hyn i gyd yn iaith yr ydym fel Eglwysi Rhyddion yn uniaethu â hi.  
O ystyried ein profiad blaenorol o wahaniaethu ac anghydraddoldeb, rydym fel Eglwysi Rhyddion mewn safle da i ddeall a chefnogi'r rheiny sy’n wahanol, yn enwedig y rhai hynny sydd dan anfantais oherwydd eu bod yn wahanol. Y dasg i ni  yw bod yn llais dros gynhwysiad, gan ymgymryd â materion o gyfiawnder, o sefyll dros yr hyn sy’n iawn mewn sefyllfaoedd anghyfiawn. Y gred sylfaenol yw un o gydraddoldeb a chyfiawnder i bawb, gan gynnwys y rhai hynny sy’n credu’n wahanol, er mwyn y ddarpariaeth orau posibl i bawb o fewn ein cymuned a’r gymdeithas ehangach.
Gyda hynny mewn golwg hoffwn ein gweld fel Cyngor yn llawer mwy cyhoeddus a llafar  nad ydym wedi bod yn ddiweddar. 
Rydym wedi ein cuddio o fewn CYTUN a dwi yn hynod o gefnogol i CYTUN ond mae gennym ein llais ein hunain hefyd. Pam fod y cyfryngau a’r wasg yn ein hanwybyddu. Pam mai at Yr Archesgob y maent yn mynd yn rheolaidd am ddatganiadau, Dwi am i’r neges fynd oddiyma heddiw ein bod yn bodoli a bod gennym lais a barn a bod Llais yr Eglwysi Rhyddion i’w glywed – yn ymarferol dwi am i ni geisio cael mwy o wybodaeth ar ein gwefan sy ar hyn o bryd yn rhan o un CYTUN – ein bod yn cael yr eglwysi sy’n aelodau i fod a linc o’u gwefannau i we fan Cyngor Eglwysi Rhyddion; dylai Cofnodion Y Cyngor ymddangos ar y we fan ynghyd ag adroddiadau yn mynd i’r 4 tudalen o gyfarfodydd Y Cyngor ac o’r gweithgareddau y mae’r Llywydd wedi eu mynychu. Tydi trwch aelpdau ein heglwysi ddim yn gwybod am ein bodolaeth. Roedd y rhan fwyaf yn y cyfarfod ym Mangor yn credu bod y Cyngor wedi peidio a bod. Felly dwi am geisio yn ystod fy nhymor mynychu cymaint â phosib o’r digwyddiadau yr wyf yn cael gwahoddiad iddyn nhw ac i adrodd am hynny mor eang â phosib drwy’r wasg a’r cyfryngau eraill. Ewch a’r neges yna yn ôl i’ch enwadau a hyderaf y caf eu cydweithrediad i ddod a’r Cyngor i sylw mwy o bobl Cymru.  Rydym yn cael ein disgrifio fel un o bartneriad CYTUN a hyderaf y bydd yn bosib cael cydweithrediad pellach i wiredddu fy ngobeithion. Cerddwn ymlaen yn hyderus i’r dyfodol.


